
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

GENERASI BAHARU: ANTARA KEBEBASAN BEKERJA DAN
JERAT SKIM PIRAMID

Siti Farrah Shahwir, Norlina M. Ali

Jika dilihat kini landskap pekerjaan sedang mengalami perubahan besar. Dahulu,
dengan jawatan tetap dan menerima gaji bulanan dilihat sebagai simbol kestabilan,
hari ini semakin ramai anak muda memilih jalan yang lebih bebas. Mereka tidak lagi
mahu “terikat” dengan pejabat, waktu kerja yang panjang, atau arahan ketua yang
dirasakan mengekang kebebasan.

Media sosial kini muncul sebagai platform baharu untuk menjana pendapatan.
Ramai generasi muda beralih menjadi peniaga dalam talian, pencipta kandungan
(content creator), malah ada yang menjadikan diri mereka sebagai “jenama peribadi”
demi meraih pengikut dan pendapatan. Fenomena ini mencerminkan perubahan cara
berfikir generasi baharu dimana kerjaya masakini mesti fleksibel, berasaskan minat,
dan memperolehi kebebasan.

Di sebalik corak kerjaya masa kini, wujud cabaran besar iaitu penularan skim
piramid yang disebarkan melalui media sosial. Skim sebegini biasanya hadir dengan
janji lumayan pulangan berganda dalam masa singkat, kehidupan mewah dengan
kereta import, rumah besar, dan kebebasan kewangan tanpa perlu “bekerja keras”
seperti orang lain.

Di Malaysia, kita pernah melihat bagaimana skim seperti Pak Man Telo pada tahun 1

1980-an menjerat ribuan mangsa. Hari ini, modus operandi yang sama dihidupkan

“‘pelaburan kripto”, “jualan langsung digital’, atau “peluang bisnes ejen premium?”.

I kembali melalui platform digital. Malah, ada yang menyamarkan skim ini sebagai

Testimoni bergambar dengan wang tunai dan barangan mewah sengaja dipaparkan

untuk menarik perhatian anak muda yang sedang mencari jalan pintas.

Contohnya, beberapa tahun lalu, pihak berkuasa mengambil tindakan terhadap
beberapa kumpulan yang mempromosikan skim piramid dengan menggunakan
selebriti media sosial sebagai “umpan”. Mereka mendakwa mampu menjana
RM10,000 sebulan hanya dengan membuat siaran langsung di TikTok atau
Instagram, sedangkan hakikatnya keuntungan datang daripada yuran pendaftaran
dan wang peserta baharu bukannya hasil jualan sebenar.

Hakikatnya, media sosial memang boleh menjadi sumber rezeki sah. Ramai
usahawan muda berjaya menjual produk tempatan melalui Shopee, TikTok Shop,
atau Instagram. Ada juga pencipta kandungan kreatif yang memperoleh
pendapatan stabil melalui penajaan dan iklan. Bezanya, mereka berjaya kerana
membina jenama dengan usaha, konsisten menghasilkan kandungan, dan
menyesuaikan diri dengan kehendak pasaran.

Malangnya, ramai yang lebih tertarik dengan jalan pintas yakni menjadi
sebahagian dari skim piramid yang hanya bergantung pada penajaan orang
baharu. Kesannya, apabila skim runtuh, bukan sahaja pendapatan hilang, malah
reputasi diri turut tercalar. Jika anak muda benar-benar mahu bebas, mereka
harus faham bahawa kebebasan itu datang daripada ilmu, usaha gigih, dan
kesabaran. Dunia digital membuka banyak peluang, tetapi hanya mereka yang

bijak menilai akan berjaya memanfaatkannya.




